
څنګه یې وکاروئ

ستاسو پانډا کمپرېسور
نیبولایزر، ګام په ګام.

دا یو کمپرېسور نیبولایزر دی چې د دېوال په ساکټ کې لګېږي، او د کم عمره ناروغانو لپاره د
یوه خوږ پانډا په بڼه جوړ شوی. پانډا د نل له لارې د درملو پیالې ته هوا پمپ کوي. پیاله درمل

په بخار بدلوي، او دا بخار د ماسک یا د خولې ټوټې له لارې تنفس کېږي.

پوښتنې لرئ؟ 3045-351 (718) ته زنګ ووهئ، له دوشنبې تر جمعې، د سهار له 9 بجو د
غرمې وروسته تر 5 بجو پورې )د امریکا د ختیځ وخت له مخې(.

همدا اوس ساه اخیستل درته ستونزمن دي؟ 911 ته زنګ ووهئ. که ساه اخیستل ډېر سخت وي، که تاسو یا ستاسو ماشوم په بشپړو
جملو خبرې نه شي کولای، یا که شونډې یا نوکان آبي یا خړ ښکاري، 911 ته زنګ ووهئ. د درملنې د پای ته رسېدو انتظار مه کوئ.

لومړی وګورئ

وګورئ چې څنګه چمتو کېږي او کار کوي.
ویډیو تاسو ته پانډا نیبولایزر له پیله تر پایه ښيي. هر ګام لاندې هم لیکل شوی دی، او تاسو کولای شئ یوه کاپي په خپل ټیلیفون کې وساتئ یا

یې چاپ کړئ.

ویډیو په انګلیسي ژبه ده.

https://youtu.be/Z3GM08AxESQ :ویډیو

په بکس کې څه دي

وګورئ چې هر څه لرئ.

هغه د پلور بکس چې ستاسو نیبولایزر پکې راځي.

وسیله وپېژنئ

پرزې.

پانډا کمپرېسور، له خپل د برېښنا سیم سره

د درملو پیاله، له خپل سرپوښ سره

د هوا نل

د ماشوم ماسک )کوچنی( او د لویانو ماسک )لوی(

د خولې ټوټه

3 اضافي د هوا فلټرونه

د لارښوونو کتابچه

شا ته د برېښنا سویچ: | یعنې چالان، O یعنې بند شا ته د هوا د وتلو ځای، چې نل پرې نښلي1 2

تر لومړۍ درملنې مخکې

چمتو یې کړئ.

لومړی هر څه ومینځئ01
تر لومړۍ درملنې مخکې، د درملو پیاله، ماسک او د خولې

ټوټه ومینځئ او ضدعفوني یې کړئ )لاندې »پاکول« وګورئ(.
که پانډا د یو څه وخت لپاره کېښودل شوی وي، بیا هم

همداسې وکړئ.

ښه ځای پیدا کړئ02
پانډا د دېوال ساکټ ته نږدې په یوه هوار او ټینګ مېز کېږدئ.
د هوا سوري یې مه پټوئ: هېڅکله یې په بستره یا کوچ، یا د

کمپلې لاندې مه کاروئ. نېغ یې د دېوال په ساکټ کې
ولګوئ، نه په اضافي اوږده سیم )اکسټنشن( کې.

پرزې وګورئ03
ډاډ ترلاسه کړئ چې پیاله، نل او د هوا فلټر پاک او روغ دي، او

نل ګونځه یا تاو نه لري.

هره درملنه

درملنه څنګه ورکړئ.

خپل لاسونه ومینځئ01
صابون او اوبه وکاروئ. په یوه آرام ځای کې نېغ کېنئ.

درمل واچوئ02
د درملو د پیالې سر خلاص کړئ، او ټول هغه درمل پکې

ونچوړئ چې ډاکټر درته لیکلي دي. هېڅکله پکې له 7 ملي
لیټرو زیات مه اچوئ. پیاله کلکه بنده کړئ.

ماسک یا د خولې ټوټه ولګوئ03
نېغ یې د پیالې پر سر کېکاږئ. د ماشومانو لپاره کوچنی

ماسک، د تنکیو ځوانانو او لویانو لپاره لوی ماسک، یا د خولې
ټوټه وکاروئ.

نل ونښلوئ04
د نل یو سر د پانډا شا ته د هوا د وتلو په ځای کېکاږئ. پیاله

نېغه ونیسئ او د نل بل سر د پیالې په لاندینۍ برخه کېکاږئ.
دواړه ځایونه باید کلک ونښلي.

په ساکټ کې یې ولګوئ او چالان یې کړئ05
پانډا د دېوال په ساکټ کې ولګوئ، بیا شا ته د برېښنا سویچ

| )چالان( ته کېکاږئ. تاسو باید نری بخار ووینئ.

عادي ساه واخلئ06
نېغ کېنئ او پیاله نېغه وساتئ؛ هېڅکله یې له نیمایي زیات
یوې خوا ته مه کوږوئ. که د خولې ټوټه کاروئ، شونډې یې

شاوخوا بندې کړئ او له خولې ساه دننه او بهر کړئ. که
ماسک کاروئ، په پوزه او خوله یې ښه کلک کېږدئ.

پای ته یې ورسوئ07
تر هغه دوام ورکړئ چې نور بخار ونه وځي؛ ډاکټر درته

همدومره سم مقدار لیکلی دی. بیا سویچ O )بند( ته کېکاږئ.

نل وچ کړئ، بیا یې له ساکټ وباسئ08
که د نل دننه د اوبو څاڅکي ووینئ، پیاله لرې کړئ، نل په پانډا
پورې لګېدلی پرېږدئ، او یوه دقیقه یې چالان کړئ چې هوا نل
وچ کړي. بیا یې بند کړئ، نل د پلاستیکي سرونو څخه ونیسئ او

ویې باسئ، او پانډا له ساکټ وباسئ.

د هوا فلټر، د یوه کوچني پوښ شاته؛ اضافي فلټرونه په بکس کې
راځي

د هوا سوري )درزونه( چې موټر پرې سړېږي: هغه مه پټوئ3 4

د درملو پیاله: تر 7 ملي لیټرو پورې پکې ځای کېږي؛ نل یې لاندې
لګېږي، ماسک یا د خولې ټوټه پاس

د هوا نل: هر سر یې هرې خوا ته لګېدای شي5 6



ماشوم ته درملنه ورکول
ټول وخت ماسک په مخ پورې ښه کلک ونیسئ. که ماسک له مخ څخه حتی لږ هم لرې ونیول شي، ډېر درمل مخکې له دې چې سږو ته ورسېږي، بهر

وځي. ژړېدونکی ماشوم هم لږ درمل تنفس کوي، نو یو آرام وخت، د خوښې پروګرام، یا یو کتاب ډېره مرسته کوي.

مشورې
پانډا د کار پر مهال غږ کوي او لړزېږي. دا عادي خبره ده.

د درملنې پر مهال نل مه کږوئ او مه یې زبېښئ.

له هرې درملنې وروسته

پاک یې کړئ چې بل ځل چمتو وي.

لومړی یې له ساکټ وباسئ01
تل د پاکولو مخکې پانډا بند کړئ او له ساکټ یې وباسئ.

پرزې یې جلا کړئ02
نل له پیالې وباسئ، ماسک یا د خولې ټوټه لرې کړئ، پیاله

خلاصه کړئ، او دننه پاتې درمل توی کړئ.

پیاله، ماسک او د خولې ټوټه ومینځئ03
دوی په تودو اوبو کې د لوښو له لږ نرم صابون سره ومینځئ.

نل مه مینځئ.

اوبه پرې تېرې کړئ او په هوا کې یې وچ04
کړئ

پاکې اوبه پرې تېرې کړئ، او سمدستي ټول شیان په یوه پاکه
تولیه کېږدئ چې په هوا کې وچ شي. هېڅکله پرزې په

مایکروویو یا د وېښتو په وچوونکي )هېر ډرایر( مه وچوئ.

ورځ کې یو ځل یې ضدعفوني کړئ05
د ورځې له وروستۍ درملنې وروسته، پیاله او د خولې ټوټه

ضدعفوني کړئ. د همدې کار لپاره جوړ شوی ضدعفوني
کوونکی توکی وکاروئ او د هغه پر لیبل لیکلې لارښوونې
عملي کړئ، یا یې 15 دقیقې وایشوئ )ماسک هېڅکله مه

ایشوئ(. بیا پاکې ګرمې اوبه پرې تېرې کړئ او په هوا کې یې
وچ کړئ.

پانډا پاک کړئ06
بهرنۍ برخه یې په نرم او نم ټوکر پاکه کړئ. هېڅکله پانډا په

اوبو کې مه اچوئ او اوبه پرې مه تېروئ.

د هوا فلټر
فلټر هر 60 ورځې بدل کړئ، یا که چټل ښکاري یا لوند شي، تر دې مخکې. درې اضافي فلټرونه په بکس کې راځي.

د بدلولو لپاره: د فلټر پوښ لرې کړئ، زوړ فلټر د غاښونو په خلال راوباسئ، نوی فلټر ورټېله کړئ )هره خوا یې چې بهر ته وي، سمه ده(، او پوښ بېرته
ولګوئ.

هېڅکله فلټر مه مینځئ، او پانډا بې فلټره مه چالانوئ. د فلټر پوښ کله ناکله ومینځئ )مه یې ایشوئ(، او مخکې له دې چې بېرته یې ولګوئ، پرېږدئ
چې وچ شي.

پوښتنې

ښه ده چې پوه شئ.

هو. د پانډا دننه موټر غږ کوي او لړزېږي، او کله چې هوا له پیالې تېرېږي، پیاله »شو شو« غږ کوي. که ناڅاپه یې غږ ډېر شي، وګورئ چې د هوا د فلټر پوښ
په سمه توګه لګېدلی وي.

ایا غږ عادي دی؟



نه. یوازې هغه درمل وکاروئ چې ډاکټر درته لیکلي دي، او هر ځل تازه درمل واچوئ.

هو. تر هغه دوام ورکړئ چې نور بخار ونه وځي. په پیاله کې د څو څاڅکو پاتې کېدل عادي خبره ده؛ وروسته یې توی کړئ.

پیاله لرې کړئ، نل په پانډا پورې لګېدلی پرېږدئ، او یوه دقیقه یې چالان کړئ چې هوا نل وچ کړي. هېڅکله نل لوند مه ټولوئ.

هر 60 ورځې، یا که چټل ښکاري یا لوند شي، تر دې مخکې. درې اضافي فلټرونه په بکس کې راځي، او موږ کولای شو نور هم درته ولېږو.

هر کس خپل ماسک یا د خولې ټوټې ته اړتیا لري. مخکې له دې چې بل څوک یې وکاروي، پیاله پاکه او ضدعفوني کړئ.

ایا پکې ساده اوبه اچولای شم؟

ایا ټول دوز وکاروم؟

په نل کې اوبه دي. څه وکړم؟

د هوا فلټر څو ځله بدل کړم؟

ایا دوه کسان یو پانډا کارولای شي؟



د ستونزو حل

که څه کار نه کوي.

وګورئ چې پلګ بشپړ د دېوال په ساکټ کې ننوتلی وي.

پلګ وباسئ او بېرته یې ولګوئ، یا بل ساکټ وازمویئ.

وګورئ چې په پیاله کې درمل شته، او له 7 ملي لیټرو زیات نه دي.

ډاډ ترلاسه کړئ چې پیاله په سمه توګه بېرته یو ځای شوې، او دننه کوچنی
مخروط هم په خپل ځای کې دی.

پیاله نېغه وساتئ، او له نیمایي زیات یوې خوا ته یې مه کوږوئ.

وګورئ چې د نل دواړه سرونه کلک لګېدلي، او نل ګونځه یا بندښت نه لري.

د هوا فلټر وګورئ، او که چټل وي، بدل یې کړئ.

ډاډ ترلاسه کړئ چې د هوا د فلټر پوښ په سمه توګه کلک لګېدلی دی.

بند یې کړئ، له ساکټ یې وباسئ، او پرېږدئ چې سوړ شي.

ډاډ ترلاسه کړئ چې هېڅ شی د هوا سوري نه دي پټ کړي.

هڅه مه کوئ چې پانډا خلاص یا جوړ کړئ؛ دننه یې داسې پرزې نشته چې
تاسو یې جوړولای شئ. موږ ته زنګ ووهئ، موږ به مرسته وکړو.

تخنیکي مشخصات

عادي دېوالي ساکټ، V، 60 Hz 110برېښنا

تر 7 ملي لیټرو پورېد درملو پیاله

په یوه دقیقه کې لږ تر لږه 0.2 ملي لیټرهد بخار اندازه

0.7 ملي لیټره یا له دې کمپه پیاله کې پاتې

dB 65 یا له دې کمغږ

هر 60 ورځې بدل کړئد هوا فلټر

له C° 5 تر C° 40 پورې )له F° 41 تر F° 104 پورې(د کارولو تودوخه

لومړی خوندیتوب
یوازې هغه درمل او دوز وکاروئ چې ډاکټر درته لیکلی
دی. له ډاکټر څخه له پوښتنې پرته دوز مه بدلوئ، او دا

هم مه بدلوئ چې څو ځله یې کاروئ.

د ټولې درملنې پر مهال له ماشومانو سره پاتې شئ. کله
چې نیبولایزر نه کارول کېږي، کوچنۍ پرزې او سیمونه له

ماشومانو لرې وساتئ.

هر کس باید خپل ماسک یا د خولې ټوټه ولري. له بل چا
سره یې مه شریکوئ.

له هرې درملنې وروسته، په پیاله کې پاتې درمل توی
کړئ. د بل ځل لپاره یې مه ساتئ.

که له درملنې وروسته ساه اخیستل ښه نه شي، یا لا
خراب شي، خپل ډاکټر ته زنګ ووهئ. په بیړني حالت کې

911 ته زنګ ووهئ.

هېڅکله په لندو لاسونو پانډا په ساکټ کې مه لګوئ او
مه یې باسئ. پانډا او د هغه سیم له اوبو لرې وساتئ، او

په تشناب کې یې مه کاروئ.

کله چې کار کوي، د هوا سوري یې مه پټوئ. نېغ یې د
دېوال په ساکټ کې ولګوئ، نه په اضافي اوږده سیم

)اکسټنشن( کې، او له هر ځل کارولو وروسته یې له
ساکټ وباسئ.

د اور اخیستونکي ګاز تر څنګ یې مه کاروئ.

ستاسو د نیبولایزر په اړه

کمپرېسور نیبولایزر )پانډا(

د کم عمره ناروغانو لپاره جوړ
شوی

د کم عمره ناروغانو لپاره کمپرېسور
نیبولایزر، چې د یوه کارټوني کرکټر په بڼه

په دېوال کې لګېږي
له عادي دېوالي ساکټ څخه برېښنا اخلي،

نو په کور کې د هرې درملنې لپاره چمتو
وي.

اضافي فلټرونه ورسره دي
په بکس کې درې اضافي د هوا فلټرونه

راځي.

کله چې سویچ کېکاږم، هېڅ نه کېږي

بخار نه وځي، یا ډېر لږ وځي

له معمول نه ډېر غږ کوي

ډېر ګرم احساسېږي

لا هم کار نه کوي؟



جوړ شوی.

بشپړ راځي
په خپل بکس کې له لارښوونو او اضافي

توکو سره راځي. زموږ ټیم یې تاسو ته راوړي
او د کار لپاره یې چمتو کوي.

.US Brace & Limb Co. (USBL) :جوړوونکی

موږ دلته ستاسو د مرستې لپاره یو

لا هم پوښتنه لرئ؟ موږ ته زنګ ووهئ.
تاسو له دوشنبې تر جمعې، د سهار له 9 بجو د غرمې وروسته تر 5 بجو پورې )د امریکا د ختیځ وخت له مخې( موږ ته زنګ وهلای شئ.
موږ اضافي پرزې هم لرو: په دوو اندازو ماسکونه، د خولې ټوټې، نلونه، او د هغو نیبولایزرونو فلټرونه چې موږ یې ورکوو. موږ ته زنګ

ووهئ، او خپل نوم او هغه شی چې اړتیا ورته لرئ، ووایاست. موږ به ستاسو د بیمې پوښښ وګورو او هغه به درته ولېږو.

زموږ له کاري ساعتونو بهر، د خپلو درملو په اړه د پوښتنو لپاره خپل ډاکټر یا فارمسست ته زنګ ووهئ. که ساه اخیستل درته ستونزمن وي، 911
ته زنګ ووهئ.

